
ᒥᔅᑕ ᓯᐅᑦᓴᒃ, 

 

ᑐᑦᓯᕋᐅᑦ ᐊᒥᓱᕈᕆᐊᖁᓪᓗᒋ5 ᑮᓇᐅᔾᔭᑦᓴᕈᑎᒋᓗᒋᑦ ᐱᔭᑦᓴᑦ ᐃᖃᓗᒃᐲᒃ ᑕᐃᑲᓂ ᓛᒃᓚᓐ ᑰᒃ (Byron 

ᑕᓯᐅᔭᖅ) ᐃᖃᓗᒃᑑᑦᑎᐊᖅ ᖃᓂᒋᔭᖓᓂ 

 

ᐃᖃᓗᒃᑑᑦᑎᐊᖅᒥ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ (ᐊᖑᓂᐊᑎᓕᕆᔩᑦ) ᐃᖃᓗᒃᑑᑦᑎᐊᖅ, ᓄᓇᕗᑦᒥ 

ᑲᒪᓯᒪᒻᒪᑕ ᐱᑕᖃᖁᔭᓂᒃ ᓄᓇᓕᓐᓂ, ᑖᒃᑯᐊ ᓄᓇᖓᓐᓂ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᕐᑎᓄᑦ ᐊᒻᒪᓗ 

ᕿᑎᕐᒥᐅᑦ ᓂᕿᓕᕆᔩᑦ ᓕᒥᑎᑦ, ᐊᒻᒪᓗ ᒫᓐᓇᕈᓗᒃ ᐅᖃᐅᔾᔨᒋᐊᕈᑎᓂᒃ ᐅᕙᖖᒐᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ 

(ᐃᒪᕐᒥᐅᑕᓕᕆᔩᑦ).  ᐊᖑᓂᐊᑎᓕᕆᔩᑦ ᑲᑎᒪᔨᖏᑦ ᑐᑦᓯᕋᕐᐳᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

(ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᐊᖏᕈᑎᖓᓂᒃ ᐊᒥᓱᕈᕆᐊᕐᓗᒋᑦ ᑮᓇᐅᔾᔭᑦᓴᕈᑎᒋᓗᒋᑦ ᐱᔭᑦᓴᑦ ᑕᐃᑲᓂ 

ᓛᒃᓚᓐ ᑰᒃ (Byron ᑕᓯᐅᔭᖅ) ᐅᕗᖓ 5,000 ᑭᓗᒡᒍᕌᒻᔅ ᒫᓐᓇᐅᓂᖓᓂ ᓇᓪᓕᐅᓯᒪᔪᒥ, ᑕᒫᓂ ᐃᖃᓗᓐᓂᐊᕐᓂᖅ 

ᖃᐅᔨᒪᒐᓱᐊᕐᑕᐅᓂᐊᕐᑐᖅ ᐊᒻᒪᓗ ᐃᑲᔪᕐᑕᐅᓗᓂ ᐃᖃᓗᓐᓂᐊᒐᕐᓂᒃ ᐊᑐᕐᑏᑦ ᐊᒻᒪᓗ ᐃᖃᓗᓐᓂᐊᒐᕐᓂᒃ ᐊᑐᕐᑏᑦ 

ᓈᓴᐅᑎᓂᒃ ᓄᐊᑦᓯᓂᖏᑦ. 

 

ᒫᓐᓇ ᐱᔭᑦᓴᑦ ᐋᕿᑦᓯᒪᒻᒪᒋᑦ ᐃᒫᑎᒋ 2,400 ᑭᓗᒡᒍᕌᒻᔅ ᐃᒪᕐᒥᐅᑕᓕᕆᔩᑦ 1994ᒥ, ᑐᖖᒐᕕᒋᓪᓗᒋᑦ ᐊᑐᓕᖁᔭᑦ 

ᐅᕙᓂ ᐅᑭᐅᕐᑕᕐᑐᒥ ᐃᖃᓗᓐᓂᐊᒐᕐᓂᒃ ᖃᐅᔨᓴᕐᑎᒻᒪᕇᑦ ᐅᖃᐅᔾᔨᖏᐊᕐᑏᑦ ᑲᑎᒪᔨᕋᓛᑦ ᑕᐃᑦᓱᒪᓂ.  

ᓄᑖᖖᒍᕆᐊᕐᓯᒪᔪᑦ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ ᐊᒻᒪᓗ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ 

ᒫᓐᓇ ᐊᑐᐃᓐᓇᐅᓕᕐᒪᑕ ᐃᖃᓗᒃᑑᑦᑎᐊᖅᒥ ᐃᖃᓗᒃᐱᓐᓂᒃ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᕐᓂᕐᒧᑦ.  

ᐱᑕᖃᕆᐊᖓᕐᑐᑦ ᐱᔭᑦᓴᑦ, ᐋᕿᑦᑕᐅᒪᔪᑦ ᐅᕙᓂ ᐊᑐᐊᒐᖅ V ᓄᓇᑦᓯᐊᖅᒥ ᐃᖃᓗᓐᓂᐊᒐᕐᓂᒃ ᐊᐅᓚᑦᓯᒍᑏᑦ, 

ᑕᐃᑲᓂ ᓛᒃᓚᓐ ᑰᒃ ᐃᒪᐃᓪᓗᐊᕐᒪᑕ 9,100 ᑭᓗᒡᒍᕌᒻᔅ.  ᓄᑖᖖᒍᕆᐊᕐᐸᑕ ᐱᔭᑦᓴᑦ, ᐊᖑᓂᐊᑎᓕᕆᔩᑦ 

ᐃᓱᒪᒋᔭᖓᓄᑦ ᐊᒥᓲᓗᐊᖖᒋᒋᐊᖏᑦ ᐊᒻᒪᓗ ᐱᐅᕐᓱᐊᕐᓂᐅᓪᓗᑎᒃ ᐊᒥᓱᕈᕆᐊᕈᑏᑦ, ᐊᐅᓚᑕᐅᒍᓐᓇᕐᒪᑕ ᐅᕘᓇ 

ᐊᓯᔾᔩᒋᐊᕐᓂᕐᒧᑦ ᑎᓕᐅᕈᑦ ᐊᒻᒪᓗ ᐱᑕᖃᕆᐊᖃᕋᓂ ᖃᓄᑐᐃᓐᓇᖅ ᐊᐅᓚᑦᓯᒍᑎᓂᒃ ᐊᓯᔾᔨᕈᑎᓂᒃ. 

 

2014ᒥ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐃᖃᓗᒃᑑᑦᑎᐊᖅᒥ ᑮᓇᐅᔾᔭᑦᓴᕈᑎᒋᓗᒋᑦ 

ᐃᖃᓗᒃᐱᓐᓂᒃ ᐊᖏᓚᐅᕐᓯᒪᔭᖓᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ, ᐊᒻᒪᓗ ᐊᑐᕐᑕᐅᓯᒪᔪᖅ ᑕᐃᒪᖖᒐᓂᒃ.  

ᒫᓐᓇ ᐊᐅᓚᑦᓯᒍᓯᐅᔪᑦ ᐃᓚᖃᕐᑐᑦ ᖃᐅᑕᒫᑦ ᐅᖃᐅᑕᐅᓪᓗᑎᒃ ᐊᒻᒪᓗ ᐱᔭᑦᓴᑦ ᖃᐅᔨᒪᔭᐅᒐᓱᐊᕐᑐᑎᒃ ᐃᓘᓐᓇᖏᓐᓂ 

ᑮᓇᐅᔾᔭᑦᓴᕐᓗᓂ ᐃᖃᓗᓐᓂᐊᕐᕕᓐᓂᒃ, ᐃᑲᔪᕐᑐᑦ ᓄᖒᑦᓯᕙᓪᓕᐊᖏᓪᓗᓂ ᐊᐅᓚᑦᓯᓂᕐᒥᒃ ᐃᖃᓗᓐᓂᐊᒐᕐᓂᒃ.  ᑕᐃᒪ 



ᐱᔭᑦᓴᑦ ᐃᒫᑎᒋ 5,000 ᑭᓗᒡᒍᕌᒻᔅ ᐊᖏᕐᑕᐅᑉᐸᑕ ᑲᑎᒪᔨᓄᑦ, ᐊᖑᓇᓱᓐᓂᖅ ᐃᑲᔪᕐᑕᐅᓂᐊᕐᑐᖅ ᐅᑯᓇᖖᒐᑦ 

ᕿᑎᕐᒥᐅᑦ ᓂᕿᓕᕆᔩᑦ ᓕᒥᑎᑦ ᑲᒪᓂᐊᕐᑐᑦ ᖃᐅᑕᒫᑦ ᐅᖃᐅᓯᖃᕐᐸᓪᓗᑎᒃ ᐊᒻᒪᓗ ᐱᔭᑦᓴᑦ ᖃᐅᔨᒪᒐᓱᐊᕐᓗᒋᑦ 

ᐃᑉᐱᒋᓗᒍ ᐱᓗᐊᕐᑐᖃᓕᖖᒋᒃᑲᓗᐊᕐᒪᖔᑦ; ᑮᓇᐅᔾᔭᑦᓴᕐᓗᓂ ᐃᖃᓗᓐᓂᐊᕐᑏᑦ ᓯᕗᓕᕐᑎᐅᓂᐊᕐᑐᑦ 

ᖃᐅᔨᒪᒐᓱᐊᕈᑎᓂᒃ ᐱᒍᑕᐅᔪᓂᒃ ᐱᔭᑦ ᐊᑕᐅᓯᕐᒥᒃ ᐊᒃᓱᕈᐊᒥᒃ, ᐱᔭᐅᖃᓯᐅᔾᔭᑦ ᐊᓯᖏᑦ ᐊᒻᒪᓗ ᐃᒋᐅᖅᑲᐃᓂᕐᒧᑦ 

ᑐᓴᕋᑦᓴᑦ; ᐊᒻᒪᓗ ᕿᑎᕐᒥᐅᑦ ᓂᕿᓕᕆᔩᑦ ᓕᒥᑎᑦ ᐊᖏᓪᓕᒋᐊᕆᓗᑎᒃ ᓂᕿᓕᕆᒡᕕᒃᒥ ᖃᐅᔨᓴᕋᑦᓴᓂᒃ 

ᓄᐊᑦᓯᒍᑕᐅᕙᑦᑐᓂᒃ ᐃᖃᓗᓐᓂᐊᒐᕐᓂᒃ ᐊᑐᕐᑏᑦ ᐆᒪᔫᓂᖏᓐᓄᑦ ᓈᓴᐃᒍᑎᖏᓐᓂᒃ. 

 

ᓱᓕᑦᑕᐅᖅ, ᐃᒪᕐᒥᐅᑕᓕᕆᔩᑦ ᖃᐅᔨᓴᕐᑎᒻᒪᕆᖏᑦ ᐊᑐᓕᕐᑎᑦᓯᓂᐊᕐᑐᑦ ᐊᒡᕌᒍᒐᓴᓐᓄᑦ ᐃᖃᓗᓐᓂᐊᒐᕐᓂᒃ ᐊᑐᕐᑏᑦ 

ᖃᐅᔨᓴᕐᓂᕐᒧᑦ ᐸᕐᓇᒍᑎᓂᒃ ᓄᐊᓪᓗᒋᑦ ᐆᒪᔫᓂᖏᓐᓂᒃ ᐊᒻᒪᓗ ᐱᔭᓂᒃ ᐊᒻᒪᓗ ᐊᒃᓱᕈᐊᓂᒃ ᑐᓴᕋᑦᓴᑦ ᑕᒪᓐᓇ 

ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᒐᐃᑦ ᐱᑕᖃᕈᓐᓇᕐᐸᑕ ᑕᐃᑲᓂ ᓛᒃᓚᓐ ᑰᒃ, ᓈᒻᒪᒐᔭᕐᑐᖅ 5ᓄᑦ ᑭᖑᓕᕇᓄᑦ 

ᐊᒡᕌᒍᓄᑦ.  ᐃᒪᕐᒥᐅᑕᓕᕆᔩᑦ ᑐᓴᕐᑎᑦᓯᓯᒪᔪᑦ ᐃᒫᒃ ᓇᒥᓕᒫᖅ ᑮᓇᐅᔾᔭᑦᓴᕈᑎᒋᓗᒋᑦ ᐃᓗᖃᓐᓂᐊᒐᐃᑦ 

ᐃᖃᓗᒃᑑᑦᑎᐊᖅᒥ ᓄᖒᑦᓯᕙᓪᓕᐊᓂᐅᖏᒻᒪᑕ ᐊᒻᒪᓗ ᐱᑕᖃᕋᓂ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ ᒫᓐᓇ.  

ᐊᒥᓱᕈᕆᐊᕐᐸᑕ ᐱᔭᑦᓴᑦ ᐅᕗᖓ 5,000 ᑭᓗᒡᒍᕌᒻᔅ ᑕᐃᑲᓂ ᓛᒃᓚᓐ ᑰᒃ ᒫᓐᓇᐅᓂᒐᓂ ᐱᑕᖃᕐᓂᐊᕐᑐᖅ 

ᑮᓇᐅᔭᕐᑖᕈᑕᐅᒍᓐᓇᕐᑐᓂᒃ ᐱᕕᑦᓴᓂᒃ ᐱᔭᑦᓴᓂᒃ ᐊᑐᕐᑎᓄᑦ, ᐊᒻᒪᓗ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᒐᐃᑦ 

ᐃᑲᔪᕈᓐᓇᕐᑐᑦ ᐊᒥᓱᕈᕆᐊᕐᓕᒋᑦ ᐆᒪᔫᓂᖏᓐᓄᑦ ᐊᒻᒪᓗ ᐱᔭᓄᑦ ᐊᒻᒪᓗ ᐊᒃᓱᕈᐊᖃᕐᓂᕐᒧᑦ ᓈᓴᐅᑏᑦ ᓄᐊᑕᑦ 

ᐊᑐᕐᑕᐅᓂᐊᕐᑐᑦ ᖃᐅᔨᓴᕐᓗᒋᑦ ᐊᑕᐅᓯᕐᓃᖔᕐᑐᑦ ᓯᕗᓂᑦᑎᓐᓂ.  ᐊᖑᓇᓱᓐᓂᖅ ᖃᐅᔨᒪᒐᓱᐊᕐᑕᐅᑦᓯᐊᓂᐊᕐᑐᖅ, 

ᐊᒻᒪᓗ ᐃᓄᐃᓴᓪᓕᒋᐊᕈᓐᓇᕐᓗᒋᑦ ᐅᕝᕙᓘᓐᓃᑦ ᒪᑐᒍᓐᓇᕐᓗᒍ ᖃᓄᑐᐃᓐᓇᖅ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ 

ᓇᓗᓇᐃᕐᓯᔪᖃᕐᐸᑦ.  ᐃᖃᓗᒃᑑᑦᑎᐊᖅᒥ ᐱᔭᑦᓴᓂᒃ ᐊᑐᕐᑏᑦ ᐊᒻᒪᓗ ᐱᖃᖃᑕᐅᔪᑦ ᐊᑯᓂᒃ ᖃᐅᔨᒪᓇᕐᒪᑕ 

ᐊᓚᒃᑲᐃᓯᒪᒋᐊᖏᑦ ᑲᒪᔨᐅᓂᕐᒥᒃ, ᐃᓚᐅᓪᓗᑎᒃ ᐊᐅᓚᑦᓯᓂᖅ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᒐᕐᓂᒃ ᐃᑲᔪᕐᑐᒋᑦ 

ᓂᕿᑦᓴᒥᓐᓂᒃ ᐊᒻᒪᓗ ᓴᐃᓕᓗᓂ ᐱᑕᖃᕆᐊᓕᓐᓂᒃ ᐊᒻᒪᓗ ᐃᑉᐱᒋᓪᓗᒋᑦ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᕐᒧᑦ 

ᐱᐅᓯᐅᔪᑦ. 

 

ᐱᔾᔪᑎᓪᓗᒋᑦ ᓄᓇᓖᑦ ᐃᖃᓗᒃᑑᑦᑎᐊᖅᒥ, ᐊᒻᒪᓗ ᐃᑲᔪᕐᑕᐅᓪᓗᑕ ᐱᔭᑦᓴᓂᒃ ᐊᑐᕐᑎᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᓄᑦ, 

ᐊᖑᓂᐊᑎᓕᕆᔩᑦ ᑲᑎᒪᔨᖏᑦ ᑐᑦᓯᕋᕐᐳᑦ ᐆᒪᔪᓕᕆᔨᕐᔪᐊᑦ ᐊᖏᕈᑎᖓᓂᒃ ᐱᔭᑦᓴᑦ ᐃᒫᑎᒋ 5,000 ᑭᓗᒡᒍᕌᒻᔅ 

ᑕᐃᑲᓂ ᓛᒃᓚᓐ ᑰᒃ, ᒫᓐᓇᐅᓂᖓᓂ ᑐᖔᓂᐅᖖᒋᑦᑐᒻ ᐊᑯᓂᐅᓂᓕᒻᒥᒃ 5 ᐊᒡᕌᒍᓂᒃ, ᑭᖑᕐᖓᒍᑦ ᑕᒪᑦᓱᒪ 

ᐃᖃᓗᓐᓂᐊᒐᐃᑦ ᐊᑑᑎᓕᒻᒥᒃ ᖃᐅᔨᓴᕐᑕᐅᓗᑎᒃ. 

 

ᓱᓕᔪᒥᒃ, 

 
ᐹᑉᐱ ᑯᕇᓐᓕ 

ᐃᑦᓯᕙᐅᑕᖅ 

ᐃᖃᓗᒃᑑᑦᑎᐊᖅᒥ ᐊᖑᓂᐊᑎᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 

ᐃᖃᓗᒃᑑᑦᑎᐊᖅ, ᓄᓇᕗᑦ 


